
Shri Shankaraprapatti Stotram

శ్రీశఙ్కరప్రపత్తిస్తోత్రమ్   

(శివరహస్యాన్తర్గతే  ఉగ్రాఖ్యే )
యత్పాదపద్మం నిగమాన్తవేద్యం
యత్పాదపద్మం మునివృన్దవన్ద్యమ్   ।
యత్పాదపద్మం విధివిష్ణుమృగ్యం
తత్పాదపద్మం శరణం వ్రజామి  ॥ ౧౭౪॥
యత్పాదపద్యామ్బుజమాదివిష్ణుః
స్వనేత్రపద్మేన  మనోహరేణ ।
సమర్చాయామాస తదర్చనేన
సౌభాగ్యముక్తి సులభేన లప్స్యే ॥ ౧౭౫॥
యత్పాదపద్మామ్బుజరేణుమిష్టం
ముకున్దచన్ద్రేన్ద్ర    చతుర్ముఖాద్యాః ।
సమర్చయన్త్యన్వహమాదరేణ
తత్పాదపద్మం శరణం వ్రజామి  ॥ ౧౭౬॥
యన్నామసఙ్కీర్తనమేకమేవ
వినాశయత్యాశు మహాఘసఙ్ఘమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౭౭॥
యన్నామమాత్రోచ్చరణేన  సద్యో
ధన్యా భవన్త్యేవ హి పాపినోఽపి ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౭౮॥
యన్నామ దేహక్షయపూర్వకాలే
స్మృతం దదాత్యేవ హి మోక్షమేకమ్ ।
తం దేవమీశం శరణం వ్రజామి

బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౭౯॥
యన్నామతత్త్వం న విధిర్విదేద
యన్నామతత్త్వం న వివేద విష్ణుః  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౦॥
యన్నామతత్త్వం న వివేద వేదో-

ఽప్యనన్తశాఖః సకలస్వరూపః ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౧॥
యన్నామసంసారసముద్రముద్రా  -

విద్రావకం  సర్వభయాపహారి ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౨॥
యన్నామదివ్యామృతపానసక్తా
నిన్దన్తి   దేవానపి విష్ణుముఖ్యాన్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౩॥
యన్నామపీయూషమపీయమూఢా
భవన్తి సంసారసముద్రమగ్నాః  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౪॥
యన్నామ గోకోటిసహస్రకోటి -
ప్రదానపుణ్యాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౫॥
యన్నామయాగాయుతకోటికోటి-
సహస్రపుణ్యాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౬॥

యన్నామ మత్తోన్నతదన్తికోటి-
ప్రదానపుణ్యాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౭॥
యన్నామ రత్నోన్నతకోటికోటి
తులా ప్రదానాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౮॥
యన్నామ శుభ్రోత్తమవాజికోటి  -
ప్రదానపుణ్యాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౮౯॥
యన్నామ సన్తప్తసువర్ణకోటి  -
కోటిప్రదానాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౯౦॥
యన్నామ కన్యాజనకోటికోటి-
ప్రదానపుణ్యాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౯౧॥
యన్నామ సస్యావృతాసర్వపృథ్వీ-
ప్రదానపుణ్యాధికపుణ్యపుణ్యమ్  ।
తం దేవమీశం శరణం వ్రజామి
బ్రహ్మేన్ద్రవిష్ణ్వాదిసురైకవన్ద్యమ్      ॥ ౧౯౨॥
॥ ఇతి శివరహస్యాన్తర్గతే  శ్రీశఙ్కరప్రపత్తిస్తోత్రం     సమ్పూర్ణమ్  ॥
-॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౧। ౧౭౪-౧౯౨॥
- .. shrIshivarahasyam . ugrAkhyaH saptamAMshaH . adhyAyaH 21 . 174-192..

